CYFRIFOLDEB AM EIN BYD - 1

Ydych chi’n gwybod bod

· y seren agosa i’r ddaear bedair o flynyddoedd goleuni i ffwrdd? (Yn bell iawn!)

· y golau sy’n cyrraedd eich llygaid o seren efallai’n teithio 186,000 milltir yr eiliad ac wedi dechrau ar ei daith cyn geni Crist dros ddwy fil o flynyddoedd yn ôl?

· Yr haul yn rhan o’r Llwybr Llaethog (Milky Way)  sy’n cynnwys   100,000 miliwn o sêr?

· Y ddaear yn cymryd yr un faint o le yn y bydysawd ag yw gronyn o dywod yn ein byd ni?

Ydych chi’n synnu at hyn? Yn y bydysawd anferth dydy’n byd ni ddim yn ymddangos yn bwysig iawn! Ond y gwir amdani yw bod y ddaear yn unigryw. Dyma’r unig blaned y gwyddon ni amdani lle mae adnoddau i gynnal bywyd. Oherwydd hyn mae’n werthfawr, a dylen ni wneud ein gorau i edrych ar ei hôl. Hebddi allwn ni, fodau dynol, ddim bodoli. Mae hynny’n ddigon o reswm dros ei pharchu on’d ydy?

Yn Genesis, llyfr cynta’r Beibl, mae disgrifiad o sut creodd Duw’r byd a phopeth ynddo, ac mae’n dweud wrth y bobl greodd e:

“Dw i eisiau i chi gael lot o blant.  Llanwch y ddaear a defnyddiwch ei photensial hi; a bod yn feistr sy’n gofalu am y pysgod sy’n y môr, yr adar sy’n hedfan yn yr awyr, a’r anifeiliaid sy’n byw ar y ddaear i gyd.”
Genesis 1:28 – beibl.net

Mae cyfrifoldeb arnon ni felly i wneud hyn.

Gweddïwn,

Diolch, o Dduw hollalluog am greu’r blaned unigryw rydyn ni’n byw arni. Maddau i fi am beidio â sylweddoli pa mor werthfawr ydy hi. Helpa fi i wneud fy ngorau i’w chynnal a’i chadw i’r dyfodol. Amen.

Bethan Teify

Seiliwyd ar ddeunydd gan Stapleford House

